
Chidambaresha Stotra Kadamba

చిదమ్బరేశస్తోత్రకదమ్బః

శ్రీ చిత్సభేశాయమఙ్గలమ్  ॥
అయఙ్కిలపటతాం శ‍ృణ్వతాఞ్చధర్మార్థ
కామమోక్షచతుర్విధపురుషార్థసిద్ధిప్రదః    స్తోత్ర కదమ్బః ।
సోమయాజిభిః బ్రహ్మశ్రీ  త। అప్పాస్వామీ దీక్షితైః  సంశోధ్య
శ్రీ చిదమ్బరనగరవిరాజమాన శ్రీ జ్ఞానసమ్బన్ధవిలాసముద్రణాలయే  
ముద్రాఖ్య  ప్రకతీక్రితోవిజయతేతరాం 
అక్షయ వర్ష
అథ సమ్పత్ప్రదస్తవః ॥
ప్రత్యూహద్ధ్వాన్తచణ్డాంశుః     ప్రత్యూహారణ్యపావకః  ।
ప్రత్యూహసిహ్మశరభః  పాతు నః పార్వతీసుతః ॥
చిత్సభానాయకం వన్దే చిన్తాధికఫలప్రదమ్  ।
అపర్ణాస్వర్ణ  కుమ్భాభ కుచాశ్లిష్టకలేవరమ్   ॥ ౧॥
విరాడ్ఢృదయ  పద్మస్థత్రికోణేశివయాసహ   ।
సయోనః కురుతేలాస్యమష్టలక్ష్మీః  ప్రయచ్ఛతు  ॥ ౨॥
శ్రుతిస్తమ్భాన్తరేచక్ర  యుగ్మేగిరిజయాసహ ।
సయోనః కురుతేలాస్యమష్టలక్ష్మీః  ప్రయచ్ఛతు  ॥ ౩॥
శివకామీకుచామ్భోజ సవ్యభాగవిరాజితః ।
సయోనః కురుతేలాస్యమష్టలక్ష్మీః  ప్రయచ్ఛతు  ॥ ౪॥
కరస్థ డమరుధ్వాన పరిష్కృతరవాగమః ।
సయోనః కురుతేలాస్యమష్టలక్ష్మీః  ప్రయచ్ఛతు  ॥ ౫॥
నారదబ్రహ్మ  గోవిన్ద వీణాతాల మృదఙ్గకైః   ।
సయోనః కురుతేలాస్యమష్టలక్ష్మీః  ప్రయచ్ఛతు  ॥ ౬॥
జైమిని  వ్యాఘ్రపాచ్ఛేషస్తు  తిస్మేరముఖామ్బుజః ।

సయోనః కురుతేలాస్యమష్టలక్ష్మీః  ప్రయచ్ఛతు  ॥ ౭॥
తిల్వవిప్రైస్త్రయీ   మార్గ పూజితాఙ్ఘ్రిసరోరుహః
సయోనః కురుతేలాస్యమష్టలక్ష్మీః  ప్రయచ్ఛతు  ॥ ౮॥
మన్త్రనూపుర  పద్పద్మ ఝణజ్ఝణి  తదిన్ద్ముఖః  ।
సయోనః కురుతేలాస్యమష్టలక్ష్మీః  ప్రయచ్ఛతు  ॥ ౯॥
సమ్పత్ప్రదమిదం స్తోత్రం  ప్రాతరుత్థాయ   యః పఠేత్ ।
అచలాం శ్రియమాప్నోతి  నటరాజ ప్రసాదతః  ॥ ౧౦॥
ఇతి సమ్ప్రత్ప్రదస్తవః ।
అథ అష్టమూర్తి  స్తుతిః ।
క్షితిమూర్తే నమస్తుభ్యం జాతా నిక్షితి కర్మసు ।
మయితిష్ఠన్తి   పాపాని తాని నాశయ శఙ్కర ॥ ౧౧॥
జలమూర్తే నమస్తుభ్యం జాతా నిజలకర్మసు ।
మయితిష్ఠన్తి   పాపాని తాని నాశయ శఙ్కర ॥ ౧౨॥
వహ్నిమూర్తే నమస్తుభ్యం జాతా నివహ్ని కర్మసు ।
మయితిష్ఠన్తి   పాపాని తాని నాశయ శఙ్కర ॥ ౧౩॥
వాయుమూర్తే నమస్తుభ్యం జాతా నిస్పర్శ కర్మసు ।
మయితిష్ఠన్తి   పాపాని తాని నాశయ శఙ్కర ॥ ౧౪॥
వ్యోమమూర్తే నమస్తుభ్యం జాతా నివ్యోమ కర్మసు ।
మయితిష్ఠన్తి   పాపాని తాని నాశయ శఙ్కర ॥ ౧౫॥
చన్ద్రమూర్తే  నమస్తుభ్యం జాతా నిస్వాన్త కర్మసు ।
మయితిష్ఠన్తి   పాపాని తాని నాశయ శఙ్కర ॥ ౧౬॥
సూర్యమూర్తే నమస్తుభ్యం జాతా నిదృశ్య కర్మసు ।
మయితిష్ఠన్తి   పాపాని తాని నాశయ శఙ్కర ॥ ౧౭॥
యష్టృమూర్తే  నమస్తుభ్యం జాతా నియమ్య కర్మసు ।
మయితిష్ఠన్తి   పాపాని తాని నాశయ శఙ్కర ॥ ౧౮॥
అష్టమూర్తేస్స్తుతిమిమాం   యః పఠేచ్ఛివసన్నిధౌ ।
కిల్బిషాదఖిలాన్ముక్తస్స్వర్గం  మోక్షఞ్చవిన్దతి  ॥ ౧౯॥

ఇత్యష్టమూర్తి  స్తుతిః ॥
అథ షడక్షరస్తోత్రమ్  ॥
“ఓం నమః శివాయ ।”
ఓంఅక్షర నమస్తుభ్యం పరబ్రహ్మ  నికేతన ।
అనాయాసేన మే ముక్తిం ప్రయచ్ఛ  శ్రీ సభాపతే ॥ ౨౧॥
నటరాజ నమస్తుభ్యం నగరాజ నికేతన ।
అనాయాసేన మే ముక్తిం ప్రయచ్ఛ  శ్రీ సభాపతే ॥ ౨౨॥
మహాదేవ నమస్తుభ్యం మార్తాణ్డ హృదిసంస్థిత  ।
అనాయాసేన మే ముక్తిం ప్రయచ్ఛ  శ్రీ సభాపతే ॥ ౨౩॥
శితికణ్ఠ నమస్తుభ్యం శివకామి మనోహర ।
అనాయాసేన మే ముక్తిం ప్రయచ్ఛ  శ్రీ సభాపతే ॥ ౨౪॥
వామదేవ నమస్తుభ్యం వాఞ్ఛితార్థ ప్రదప్రభో   ।
అనాయాసేన మే ముక్తిం ప్రయచ్ఛ  శ్రీ సభాపతే ॥ ౨౫॥
యజమాన నమస్తుభ్యం యజ్ఞమూర్తే  అభయప్రద  ।
అనాయాసేన మే ముక్తిం ప్రయచ్ఛ  శ్రీ సభాపతే ॥
షడక్షరమిదం స్తోత్రం  యః పఠేచ్ఛివసన్నిధౌ ।
తస్య మృత్యుభయం నాస్తి భవేత్ కైవల్యముత్తమమ్  ॥ ౨౬॥
ఇతి షడక్షరస్తోత్రమ్  ॥
ఇన్ద్రియాణాం  పతీన్నౌమి తత్తద్దోష  నివృత్తయే ।
దిగ్వాతార్క ప్రచతో  అశ్వి వహ్నీన్ద్రోపేన్ద్ర   మృత్యుకాన్ ॥ ౨౭॥
మనసేముష్యహఙ్కార చిత్తమాయాధిపాంస్తథా ।
చన్ద్రం  బృహస్పతిం రుద్రం  క్షేత్రఞ్చ  మహేశ్వరమ్ ।
ఇతి ఇన్ద్రియజనిత  దోష నివృత్త్యర్థం  తత్తదధిష్ఠాన  దేవానాం వన్దనమ్  ॥ ౨౮॥
అథ రక్షాస్తవః
పురస్తాత్ పాతు మనం వజ్రీ వహ్నికోణేతు శక్తిభృత్ ।
యామ్యామదణ్డధరః  పాతు ఖడ్గీ రక్షతు నైరృతే  ॥ ౨౯॥
వారుణ్యాం వరుణః పాతు వాయవ్యాన్దిశి  మారుతః ।
ఉత్తరేధనదః పాతు ఐశాన్యాం పాతు శూలభృత్ ॥ ౩౦॥

ఊర్ధ్వం  చతుర్ముఖః పాతు చాధస్తాత్ పాతు శార్ఙ్గభృత్  ।
మృత్యుఞ్జయ  కృపాసిన్ధో నీలకణ్ఠ మహేశ్వర । ౩౧॥
సదా సర్వత్ర మాం రక్ష చిత్సభేశ నమోఽస్తుతే ।
శివకామి నమస్తుభ్యం చిన్తితార్థవరప్రదే   ॥ ౩౨॥
మయిస్థమఖిలం  క్లేశమాశు  నాశయ శఙ్కరి ।
ఇతి రక్షాస్తవః ॥
గర్భవాసాం శిశుత్వఞ్చ కష్టయౌవన  వార్ధకే  ।
మృత్యుఞ్జయఞ్చ  సంహర్తుం ధీమహిత్వాం సభాపతే ॥ ౩౩॥
ఇతి ధ్యాన శ్లోకః
హృదన్తే పరమే వ్యోమన్ లాస్యమానం మహదౄచమ్ ।
యః పశ్యతిపరం బ్రహ్మకైవల్యం   పదమశ్నుతే ॥ ౩౪॥
కైవల్యం  పదమశ్నుతే కైవల్యం  పదశ్నుత ఇతి ।
ఇతి ప్రాచీన  పుస్తకే దహరవిద్యాఖణ్డే ప్రతిపాదితమ్  ॥
హరిః ఓం
మఙ్గలం  దిశతుమే వినాయకో మఙ్గలం  దిశతుమే షడాననః ।
మఙ్గలం  దిశతుమే సరస్వతీ మఙ్గలం  దిశతుమే చతుర్ముఖః ॥
మఙ్గలం  దిశతుమే హరిప్రియా  మఙ్గలం  దిశతుమే చతుర్భుజః ।
మఙ్గలం  దిశతుమే సభేశ్వరీ మఙ్గలం  దిశతుమే సభేశ్వరః ॥
శుభం

